
PRAEFAT I O

Ecclesia Christi ut caetus Christi fidelium hominum suam habet externam et inter
nam historiam. Vita nempe religiosa evangelica in unoquoque homine, in societatibus 
hominum in totoque genere humano evolvitur. Historia haec gressus Apostolorum eo- 
rumque successorum sequitur suamque in his verbis Domini Nostri habet synthesim: 
« Euntes docete omnes gentes... » {Matth. 28, 19).

Ecclesia Christi verbis Dominicis innixa tempora futura non timet: « Et super 
hanc petram aedificabo Ecclesiam meam, et portae inferi non praevalebunt adversus 
eam... » (Matth. 16, 18). Non habet etiam timorem temporum praeteritorum suamque 
historiam Ecclesia, praesertim catholica, non erubescit. Ecce iam inter apostolos in
ventus est Iuda Iscariotes, qui tres post annos in schola Christi Redemptoris Magis
trum tradidit, etiamsi Joannes, discipulus quem Jesus dilexit, Magistrum suum sub 
crucem usque secutus est. Petrus Magistrum negavit, sed amore flevit peccati sui, ve
niamque superabundantem invenit.

« Non est servus maior domino suo » (Jo. 15,20). Inde quod Ei contigit, potuit 
etiam eius discipulis succedere. Evangelia Domini nostri Jesu Christi Actaque Apo
stolorum clarum dant historicae christianismi veritatis testimoninm.

Ecclesia Christi saeculis subsequentibus tempus revelationis ut « una sancta » 
vixit, etiamsi in suo « credo » « remissionem peccatorum » ab ipsis initiis profitetur. 
En vera creaturae conditio sinceraque humanae insufficientiae professio. En ratio cur 
etiam Archiva Secreta Vaticana aliorumque Dicasteriorum Romanorum aperta manent 
unicuique etiamsi inimico animo aditum quaereret.

Sicut tota Ecclesia Catholica, ita etiam unaquaque eiusdem Ecclesiae pars simi
lem habet historiam, similemque profitetur impavide veritatem in cospectu totius mundi.

Ecclesia Ucraina Catholica (pars Ecclesiae olim Ruthenae) alia non profitetur prin
cipia nihilque abscondere intendit, nihil erubescere nullumque habet timorem futuri. Hu
mana humane vivit, divina suffulta gratia. Ad futuram gloriam properans, praete
rita contemplatur vitae suae saecula.

Nihilominus pauca tantummodo prostant Ecclesiae huius documenta publici facta 
iuris. Plura in Archivis abscondita manent Romanis, non quia lucem timeant, sed 
quia circumstantiae Ecclesiae huius veritati historicae indagandae minus suadebant. 
N il mirum si maxima pars difficultatum, quae Ecclesiae huic movebantur historicas 
habet radices et rationes. Modo speciali non unita Ecclesiae nostrae pars Ecclesiae



Catholicae eius obiicit historiam quasi causam propriae separationis ab Ecclesia Cat
holica Universali, et eventuum dolorosorum nec non controversiarum et sanguinosarum 
etiam pugnarum. Tota fere difficultas inter unitos et non unitos populi ucrainici fra t
res historicismo laborat minimeque vel non primario saltem in dogmate consistit.

Verum est plurima prodierunt in lucem documenta, quae res Ecclesiae unitae in 
terris Ucrainae et Belorussiae illustrant, proh dolor tamen collectiones hae ab adver
sariis in fide plurimum collectae lacunis amplissimis laborant historiamque Ecclesiae 
Catholicae in Ucraina et Bielarusjae unilateraliter tantummodo illustrant partesque 
gloriosas obumbrando. En ratio primaria ut et altera audiatur pars !

Ita eveniet in futuro ut qui veritatem sincere quereret historicam unum et alterum 
videre possit latum.

En ratio Documentorum Romanorum Ecclesiae Unitae editionis. Praemisso volu
mine primo Documentorum Romanorum Bio-Hagiographicorum (S. Josaphat-Hiero- 
martyr, Romae 1952), aliam aggredimur seriem, ACTA nempe, LITTERAS ET DE
CRETA S. CONGREGA TIONUM, quarum Congregatio de Fide Propaganda ma
ximi in re nostra considerari debet momenti seriemque hanc aperire.

Historia huius Congregationis intime cum historia Ecclesiae nostrae coniungitur. 
Anno 1622 fundata, anno nempe 25 Unionis Berestensis (1596), usque ad an 1917 
Ecclesiae nostrae pertractat negotia non solum maiora, sed saepe saepius minora etiam. 
Hinc Acta eiusdem S. Congregationis elenchum dant fere plenum omnium, quae Ro
mae in negotio Ecclesiae Catholicae in Ucraina et Bielarusjae tractabantur.

Praesenti volumine primam aggredimur seriem: ACTA SACRAE CONGRE
GATIONIS DE PROPAGANDA FIDE ECCLESIAM CATHOLICAM UCRAI
NAE ET  BIELARUSJAE SPECTANTIA. Hinc quod per decennia praeparabatur 
et desiderabatur evenit, munificentia et liberalitate hominum ecclesiasticorum Statuum 
Foederatorum Americae Septentrionalis.

Officium nobis et honor simul incumbit eventum hoc historiae tradere. Cum tem
poribus his pro Ecclesia nostra difficillimis, quibus a potentiis tenebrarum opus de
struebatur plurisaeculare, idea documentorum Ecclesiae huius editionis matura evenit, 
ut obiectionibus Ecclesiae nostrae catholicae motis veritatis spendorem obiiceremus, 
mentem nostram hic et nunc unice ad Vaticana coniincere potuimus Tubularia. Lon
gos post annos tandem numerus iam sat conspicuus prostabat documentorum. Bona 
aderat voluntas - media deerant, ut documenta haec publici fierent iuris.

Inde animnm nostrum ad Illustres et Excellentissimos Hierarchas nostrae apud Ex
teros Ecclesiae convertimus, ideam nostram, programma et primos fructus exponendo. 
Evenit, ut momento ipsius rei suadente, benevolentia Mecenatuum populi nostri eius- 
que insimul a Deo electorum Pastorum compellente, exigente vero futura nostrae in 
Patria Ecclesiae renoscentia - media nobis prae manibus data fuerunt, ut quampri
mum opus in lucem prodire possit.

Primus inter pares erat Excellentissimas et Illustrissimus Dominus Constantinus 
Bohachevsky, Episcopus titularis Amisenus, Throno Pontificio Assistens Comesque Ro



manas, Apostolicas Ucrainoram Catholicorum in Statibus Foederatis Americae Sep
tentrionalis Exarcha, qui consilio inito suo cum Exarchali Consilio - prima Docu
mentorum Romanorum volumina Ecclesiae Catholicae Ucrainae, Exarchatui suo suoquo 
nomini et gloriae donavit.

Speramus exemqlo huic alii pari subsequantur gressu benefactores, prout revera 
iam evenit, ut immortalem Ecclesiae Catholicae Ucrainae erigant monumentum, sibique 
inscribant perenne nomen, sanguini Martyrum nostrorum praesentis saeculi confluere 
faciant parem laborum sudorem.

Sint omnia ad Dei gloriam, ad Eccelesiae nostrae utilitatem, in Benefactorum 
honorem, nostraeque humilitati ut dent possibilitatem meritam confiteri: « Servi inu
tiles sumus - quod debuimus facere fecimus » (Lue. 17,10).

Romae, 14 Junii 1953 
Die festo S. Basilii Magni

